Suplement i Certifikatës për kualifikimin profesional,
PYJE, Niveli II në KSHK, referuar nivelit II të KEK
Individi është i aftë: 
· Të përdorë mjetet dhe pajisjet e mbrojtjes individuale dhe kolektive në punë sipas udhëzimeve të dhëna dhe manualeve përkatëse; 
· Të respektojë sinjalistikën në mjediset e punës sipas rregulloreve të brendshme të miratuara;
· Të pajiset me kartelën e instruktimit të sigurimit teknik të nënshkruar nga instruktori përkatës;
· Të pajiset me paketën e plotë individuale të ndihmës së shpejtë dhe të dijë përdorimin në raste nevoje;
· Të organizojë sipas standardeve përkatëse vendin e punës, të përzgjedhë materialet, pajisjet  dhe veglat e punës për çdo operacion; 
· Të kryejë vizatime të thjeshta me dorë të lirë dhe me mjete të tjera të vizatimit apo me programe të thjeshta në kompjuter të sipërfaqëve pyjore, sipërfaqeve që mund të gjelbërohen, apo dhe të objekteve të thjeshtë;
· Të lexojë skicat me përmasat e tyre;
· Të përdorë mjetet e thjeshta të matjeve si vizore, kompas, kalibër, diametërmatës, metersherit dhe instrumenta të tjerë të thjeshtë që mund të përdoren në pyll;
· Të interpretojë përbërësit kryesore të qelizës bimore, indeve dhe të përcaktojë funksionet kryesore të rrënjës, kërcellit, gjethes, lules, frutit dhe farës;
· Të përcaktojë karakteristikat morfologjike të drurëve dhe shkurreve pyjore më të rëndësishme në pyjet e vendit tonë, fazat fenologjike të bimëve dhe rëndësinë praktike të njohjes së tyre;
· Të zbatojë të gjitha proceset e punës; përgatitore dhe kryesore në pyll, kur do zbatohen prerjet kulturore apo ato të ripërtëritjes, duke prerë vetëm drurët e shënuar dhe zbatuar tenikën e përcaktuar në projektet përkatëse; 
· Të identifikojë sëmundjet dhe dëmtuesit kryesorë të drurëve pyjorë;
· Të zbatojë metodat e luftimit të dëmtuesve dhe sëmundjeve në pyje dhe fidanishte pyjore sipas udhëzimeve përkatëse;
· Të grumbullojë fara pyjore të drurëve halorë dhe fletorë dhe përgatitje kalemash sipas periudhës së caktuar, të kryejë ruajtjen dhe trajtimin e tyre sipas kushteve teknike;
· Të përgatisë tokën në fidanishte, sera apo mjedise të hapura, për mbjelljen e farërave, fidanave dhe kalemave duke kryer mbjelljet dhe shërbimet e tyre pas mbjelljes në fidanishte, sera për prodhim të fidanave dhe në objekte ku do kryhen pyllëzime;
· Të kryejë shpërndarjen e ushqimit, punime në rezervate apo mjedise të hapura pyjore e kullosore, për strehim, ujëpirje dhe ripopullim të faunës dhe shpendëve sipas llojeve dhe stinës;
· Të kryejë punime për vrojtim e inventarizim, për lëvizje të lirë të faunës dhe zhvillim të gjuetisë duke hequr pengesat natyrore apo ato artificiale;
· Të zbatojë metodat e duhura në periudhën e përshtatshme për grumbullimin e bimëve mjekësore dhe produktet e tjera jo drusore në pyje dhe kullota, transportin e tyre dhe kryerjen e punimeve fillestare në pikën e grumbullimit tyre;
· Të ambalazhojë produktet pyjore jodrusore sipas kërkesave, për tregun vendas apo eksport,duke vendosur etiketat përkatëse sipas standardeve;
· Të ndërtojë gardhe teke dhe çifte, prita malore me mur guri të thatë, me llaç-betoni dhe kosha gabioni sipas skicave në projekt, në plotësim të kushteve teknike;
· Të kryejë  hapjen e  rrugëve  për lëvizjen e kafshëve, të traktorëve, ndërtimin e skelave prej druri dhe sheshe depozitimi në ngastrat e shfrytëzimit sipas projektit të dhënë;
· Të ndërtojë superstrukturën e rrugëve autopyjore sipas skicave teknike të dhëna;
· Të kryejë punime për mirëmbajtjen dhe sigurimin e ujit në kullota; 
· Të ndërtojë ngrehina të thjeshta për mbrojtje të kafshëve në kullota në raste stuhie dhe nga rrezatimi diellor;
· Të kryejë punime përgatitore për MNZ (mbrojtje nga zjarri), si vendosje tabelash, hapje breza mbrojtës, sigurim uji për shuarje zjarri etj;
· Të zbatojë rregullat e përgjithshme të mbrojtjes dhe shëndetit në punë;
· Të respektojë normat, kodet ligjore dhe etike të marrëdhënieve të punës me punëdhënësin apo kolegët;
· Të komunikojë me etikë profesionale;
· Të përdorë mjete digjitale në funksion të veprimtarisë profesionale.

Mundësitë e kualifikimit të mëtejshëm dhe të punësimit:
Përfundimi me sukses i arsimit profesional në kualifikimin profesional “Pyje”, niveli II në KSHK, referuar nivelit II të KEK, e pajis individin me certifikatën profesionale dhe suplementin e certifikatës profesionale të nivelit, të punonjësit ndihmës (gjysmë të kualifikuar), të cilat njihen në Republikën e Shqipërisë. 

Ky arsimim profesional i jep individit mundësi t'i drejtohet tregut të punës si punonjës ndihmës (gjysmë i kualifikuar) në shtimin, ruajtjen dhe shfrytëzimin e pyjeve dhe kullotave, në mbledhjen e produkteve jodrusore, në prerjen dhe stivosjen e drurëve etj.. 

Për sa i përket arsimimit të mëtejshëm, individi ka mundësi të vazhdojë studimet në një nga kualifikimet e nivelit IV të KSHK-së, referuar nivelit IV të KEK, ku individi fiton të drejtën e diplomës së “Maturës Shtetërore Profesionale” me mundësi për vazhdimin e studimeve pas të mesme dhe universitare 

Shënim: Ky dokument është hartuar në mbështetje të nenit 102, pika 4, të Kushtetutës së Republikës së Shqipërisë, të nenit 29, pika 4 të ligjit nr. 15/2017, “Për arsimin dhe formimin profesional në Republikën e Shqipërisë”, të nenit 14 pika 2/dh, pika 3, 4, 6 dhe të shtojcës 1 të ligjit nr.10247, datë 4.3.2010, “Për kornizën shqiptare të kualifikimeve” (i ndryshuar).
 


